
„სოციალური რეაბილიტაციის და ბავშვზე ზრუნვის 2019 წლის სახელმწიფო პროგრამის“ მომსახურებათა გეგმიური ვიზიტის ფარგლებში, 2019 წლის 31 ოქტომბერს  მონიტორინგის ჯგუფმა შეისწავლა ა(ა)იპ  ,,მომავლის რწმენა’’-ს (მომსახურების მიწოდების მისამართი: ქ.მცხეთა მამულაშვილის ქ. # 10, საიდენტიფიკაციო კოდი:400195196) ადმინისტრირებაში არსებული ქ. მცხეთის შეზღუდული შესაძლებლობების მქონე ბავშვთა და პირთა დღის ცენტრი  ,,შეზღუდული შესაძლებლობის მქონე პირებისთვის დღის ცენტრის მომსახურების სტანდარტებსა“ და ,,სოციალური რეაბილიტაციისა და ბავშვზე ზრუნვის 2019 წლის სახელმწიფო პროგრამასთან“ შესაბამისობა. 
შესწავლის პროცესში მონიტორინგის ჯგუფმა იხელმძღვანელა საქართველოს მთავრობის 2018 წლის 31 დეკემბრის N684 დადგენილებით დამტკიცებული ,,სოციალური რეაბილიტაციისა და ბავშვზე ზრუნვის 2019 წლის სახელმწიფო პროგრამითა’’ და საქართველოს შრომის, ჯანმრთელობისა და სოციალური დაცვის მინისტრის 2011 წლის 8 აპრილის  №01-13/ნ ბრძანებით დამტკიცებული ,,შეზღუდული შესაძლებლობის მქონე პირებისთვის დღის ცენტრის მომსახურების სტანდარტების“  გათვალისწინებით.


მონიტორინგის შედეგები

მუხლი1. ინფორმაცია მომსახურების შესახებ
· დღის ცენტრის მიერ წარმოდგენილი დეტალური საინფორმაციო ფურცელი,   რომელიც სრულყოფილად შეიცავს შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით განსაზღვრულ ინფორმაციას დღის ცენტრის საქმიანობის შესახებ, ხელმისაწვდომია ნებისმიერი დაინტერესებული პირისათვის;
· მომსახურებაში სახეზეა შინაგანაწესი, რომელიც მოიცავს ინფორმაციას ბენეფიციართა მხრიდან არასასურველი ქცევების მართვისა და თანაშრომლების/მოხალისეების/პრაქტიკაზე მყოფი სტუდენტების ქცევის წესების,  გაპროტესტებისა და უკუკავშირის პროცედურებისა და ინფექციური დაავადებების თავიდან აცილების მიზნით შემუშავებული მექანიზმების შესახებ;
· დღის ცენტრის მიერ წარმოდგენილი არ არის ბენეფიციართა დასწრების აღრიცხვის სპეციალური ჟურანალი. ადმინიტრატორის ინფორმაციით, ინფორმაცია ბენეფიციართა დღის ცენტრში დასწრების შესახებ, სსიპ სოციალური მომსახურების სააგენტოს ცენტრალურ აპარატს გადეცემა ყოველდღიურად ელექტრონული ფორმით; 
· დღის ცენტრში სახეზეა თანამშრომელთა კვალიფიკაციის დამადასტურებელ დოკუმენტაცია, სამუშაო აღწერილობები და მათთან გაფორმებული კანონით განსაზღვრული ხელშეკრულებები;
· მომსახურება ფლობს ინფორმაციას სახელმწიფო ფარგლებში მოქმედი სხვა დღის ცენტრების შესახებ;
·  წარმოდგენილია ბენეფიციარების კანონიერი წარმომადგენლების წერილობითი თანხმობები კონფიდენციალურად მიჩნეული ინფორმაციის შესაძლო გაცემის შესახებ;
· დღის ცენტრში თვალსაჩინო ადგილას განთავსებულია სახალხო დამცველის აპარატის, სსიპ სოციალური მომსახურების სააგენტოსა და საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს (ცხელი ხაზი 15-05) საკონტაქტო ინფორმაცია; 
· მომსახურებაში სახეზეა აზრის გამოხატვის პასუხად გატარებული ღონისძიებებისა და ძალადობის ფაქტებისა და მათ საპასუხოდ გატარებული ღონისძიებების წერილობითი აღრიცხვის სპეციალური  ჟურნალები;
· მომსახურების მიერ წარმოდგენილი არ არის მომსახურების ფუნქციონირების პროგრამა (კურიკულუმი);

რეკომენდაცია
· ორგანიზაციამ, გარდა ელექტრონული ვერსიისა,  უზრუნველყოს ბენეფიციართა დასწრების აღრიცხვისათვის სპეციალური ჟურნალის არსებობა და წარმოება ცენტრში;
· მომსახურების მიმწოდებელმა უზურნველყოს დღის ცენტრის ფუნქციონირების პროგრამის (კურიკულუმის ) წარმოება და ადგილზე არსებობა;

მუხლი 2. ინფორმაცია ბენეფიციარის შესახებ 
· მომსახურებაში სახეზეა ბენეფიციართა პირადი საქმეები, რომლებიც შეიცავს შეზღუდული შესაძლებლობის მქონე პირებისთვის დღის ცენტრის მომსახურების სტანდარტებით განსაზღვრულ ინფორმაციას (დანართი №1.2.) ბენეფიციარის პერსონალური და საკონტაქტო ინფორმაცია, ბენეფიციარისთვის დანიშნული მედიკამენტები, გამოვლენილი ალერგიები, დამახასიათებელი მავნე ჩვევები და საზოგადოებრივად საშიში ქცევები. ასევე კანონიერი წარმოადგენლის, საგანგებო სიტუაციის შემთხვევაში საკონტაქტო პირის, ბენეფიციარის მკურნალი ექიმის/ოჯახის ექიმის, ბენეფიციარისთვის მედიკამენტის მიწოდებაზე პასუხისმგებელი ცენტრის თანამშრომლის საკონტაქტო ინფორმაცია, თითოეული ბენეფიციარის პირად საქმეში თავმოყრილია შემდეგი სახის დოკუმენტაცია:  ბენეფიციარის დაბადების მოწმობის ასლი, ცნობა ჯანმრთელობის მდგომარეობის შესახებ ფორმა №IV-100/ა, შეზღუდული შესაძლებლობის სტატუსის მქონე პირის დამდასტურებელი დოკუმენტი, მაძიებლის კანონიერი წარმომადგენლის/განმცხადებლის პირადობის დამადასტურებელი დოკუმენტის ასლი;
· ბენეფიციართა პირადი საქმეების შესწავლის შედეგად გამოვლინდა, რომ ბენეფიციართა (6-დან 18 წლამდე) შესაძლებლობების,  ძლიერი მხარეებისა და ინდივიდუალური საჭიროებების შეფასების მიზნით, მომსახურება იყენებს  ,,ადაპტური ქცევის სწრაფი შეფასების კითხვარს’’ (GABSI). ხოლო 18 წელს ზემოთ ბენეფიციართა უნარებისა და შესაძლებლობების შეფასების მიზნით სარგებლოს შიდა შეფასების ინსტრუმენტით - „ბენეფიციარის ადაპტური ქცევის შეფასების ფორმა“, რომელიც იძლევა ინფორმაციას ბენეფიციარის ფსიქიკური, სოციალური და ფუნქციური უნარების მდგომარეობის შესახებ. აღნიშნული ინსტრუმენტის საფუძველზე დგინდება ბენეფიციარის მდგომარეობა ფიზიკური უნარების (ჰიგიენა, თვითმოვლა და ა.შ), ჯანმრთელობისა და უსაფრთხოების, კომუნიკაციის, ეკონომიური, სოციალური/ემოციური, ბაზისური და აკადემიური უნარების მიხედვით. 18 წლამდე ასაკის ბენეფიციართა რთული ქცევის რეგულაციისათვის ორგანიზაცია იყენებს პოზიტიური ქცევის განსამტკიცებლად სტიკერების  კედლის სტენდს და სხვადასხვა წამახალისებელ ღონისძიებებს;
· ბენეფიციართა პირად საქმეებში თავმოყრილი ინფორმაცია ხელმისაწვდომია მხოლოდ მოქმედი სტანდარტებით განსაზღვრული პირებისთვის. კერძოდ, ა) ბენეფიციარის ინდივიდუალური რეაბილიტაცია/აბილიტაციის გეგმის შედგენასა და განხორციელებაში ჩართული პირებისთვის; ბ) სახელმწიფო პროგრამით გათვალისწინებული მონიტორინგის ჯგუფისთვის; გ) სახელმწიფო სოციალური მუშაკისთვის;
· დღის ცენტრის პერსონალი ინფორმირებულია როგორ მოიქცეს იმ შემთხვევაში, როდესაც ბენეფიციარი ტოვებს დღის ცენტრს. კერძოდ, ბენეფიციარის კანონიერ წარმომადგენელს, სურვილის შემთხვევაში მიაწოდოს ბენეფიციარის პირადის საქმე და რეაბილიტაცია/აბილიტაციის გეგმა (ქსეროასლი ან გეგმის ამონაწერი);
· ვაუჩერით მოსარგებლე 13 პირთაგან (18 წელს ზემოთ) არცერთი მათგანი არ არის ეტლით მოსარგებლე, ხოლო 18 წლამდე ჩარიცხული 16 ბენეფიციარიდან ერთი ეტლით მოსარგებლეა. 
· მონიტორინგის შედეგად გამოვლინდა, რომ მომსახურებაში ირიცხება სულ 29 ბენეფიციარი, რომელთაგან 16 მათგანი 18 წლამდე ასაკისაა, ხოლო 13 ბენეფიციარი - 18 წელს ზემოთ მყოფი შეზღუდული შესაძლებლობის მქონე პირია. 2 ბენეფიციარი ჩართულია მინდობით აღზრდის ქვეპროგრამაში. დღის ცენტრში ჩარიცხული შშმ ბავშვებიდან 15 მათგანი ირიცხება საჯარო სკოლაში, მათგან 2 ბენეფიციარი ჩართულია მინდობით აღზრდის ქვეპროგრამაში.

მუხლი 3. კონფიდენციალობის დაცვა
· მომსახურებაში დაცულია ბენეფიციარების შესახებ პირადი ინფორმაციის კონფიდენციალურობა. მომსახურების პერსონალი ფლობს ინფორმაციას კონფიდენცილობასთან დაკავშირებული საკითხების შესახებ. 
· დღის ცენტრის წარმომადგენლობის მიერ ბენეფიციართა შესახებ კონფიდენციალურად მიჩნეული ინფორმაცია არ განიხილება საჯაროდ. პერსონალთან ინტერვიუირების შედეგად გამოვლინდა, რომ თითოეულმა მათგანმა იცის, თუ რა შემთხვევაში შეუძლია გასცეს ბენეფიციარების შესახებ პირადი ინფორმაცია;
· ბენეფიციართა პირადი საქმეები დღის ცენტრში ინახება დაცულ ადგილას. ბენეფიციარების კანონიერი წარმომადგენლები ფლობენ ინფორმაციას კონფიდენციალობასთან დაკავშირებული საკითხების შესახებ;
·  მომსახურებაში სახეზეა მათი წერილობითი თანხმობა კონფიდენციალურად მიჩნეული ინფორმაციის შესაძლო გაცემის შესახებ. იმ ბენეფიციარების პირადი ინფორმაცია, რომლებსაც შეუწყდათ მომსახურება ინახება დღის ცენტრში.   

მუხლი 4. ძალადობისგან დაცვა 
· მომსახურების პერსონალი ინფორმირებულია საქართველოში ძალადობის შესახებ მოქმედ კანონმდებლობასთან დაკავშირებით  (,,ბავშვთა დაცვის მიმართვიანობის (რეფერირების) პროცედურების დამტკიცების თაობაზე“ საქართველოს მთავრობის 2016 წლის 12 სექტემბრის N437 დადგენილება და ,,ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“ (საქართველოს 2017 წლის 4 მაისის კანონი №76 და იცის, როგორ იმოქმედოს ძალადობის ფატების აღმოჩენის ან ბენეფიციარზე სავარაუდო ძალადობის შემთხვევაში, თუმცა აღნიშნული  კანონმდებლობა არ აღმოჩნდა ადგილზე;
· მომსახურებაში არსებობს სპეციალური ჟურნალი ძალადობის ფაქტებისა და პასუხად გატარებული ღონისძიებების წერილობით დასაფიქსირებლად. თუმცა აღნიშნული ჟურნალი ცარიელია. პერსონალის ინფორმაციით მომსახურებაში მსგავს ფაქტებს ადგილი არ ჰქონია, დღის ცენტრის ფუნქციონირების მანძილზე არასდროს გაჩენილა ეჭვი, რომ რომელიმე ბენეფიცარი მომსახურების ფარგლებს გარეთ ძალადობის მსხვერპლია.

მუხლი 5. მომსახურებისას ინდივიდუალური მიდგომა
· დღის ცენტრში არსებული დოკუმენტაციის შესწავლის შედეგად გამოვლინდა, რომ მომსახურების მიერ წარმოდგენილია ბენეფიციართა ინდივიდუალური რეაბილიტაცია/აბილიტაციის გეგმები. გეგმებში გაწერილია ინფორმაცია მოქმედი სტანდარტებით განსაზღვრული ნორმების დაცვით; 
· ბენეფიციართა ინდივიდუალური რეაბილიტაცია/აბილიტაციის ძველი გეგმების შესწავლის შედეგად გამოვლინდა, რომ 18 წელს ზემოთ მყოფი ბენეფიციარების გეგმებში გაწერილი მიზნები დაფუძნებულია  იმ უნარებსა და შესაძლებლობებზე, რომელიც შეფასებულ იქნა მომსახურების მიერ შექმნილი შიდა დოკუმენტით - ბენეფიციარის ადაპტური ქცევის შეფასების ფორმა; 
· მომსახურება, 18 წლამდე ბენეფიციართა შესაძლებლობების შეფასებისათვის, იყენებს ,,ადაპტური ქცევის სწრაფი შეფასების ქართულ ინსტრუმენტს“ (GABSI) და ბენეფიციარის მშობელთან ინტერვიუირების მეთოდს; 
· მომსახურებაში წარმოდგენილია ბენეფიციართა ინდივიდუალური რეაბილიტაცია/აბილიტაციის გეგმებისა და შეფასების ფორმების მხოლოდ ელექტრონული ვერსია, რაც აფერხებს ხელმისაწვდომობას მის შედგენა/განხორციელებაში ჩართული პირებისა და ბენეფიციარისთვის/მისი კანონიერი წარმომადგენლისთვის. ასევე, სახელმწიფო პროგრამით გათვალისწინებული მონიტორინგის ჯგუფისთვის და სახელმწიფო სოციალური მუშაკისთვის;

რეკომენდაცია
· მომსახურებამ დაუყოვნებლივ უზრუნველყოს ბენეფიციართა ინდივიდუალური რეაბილიტაცია/აბილიტაციის გეგმების ხელმისაწვდომობა (ელექტრონული ვერსიის ამობეჭდვა) მის შედგენა-განხორციელებაში ჩართული პირებისა და ბენეფიციართათვის, მათი კანონიერი წარმომადგენლების, სახელმწიფო პროგრამით გათვალისწინებული მონიტორინგის ჯგუფისა და სახელმწიფო სოციალური მუშაკისთვის.

მუხლი 6. სავალდებულო პროგრამული აქტივობები
· მომსახურება უზრუნველყოფს ბენეფიციარების ჩართვას შემეცნებით, გასართობ და კულტურული ხასიათის აქტივობებში მათი ფსიქო–სოციალური განვითარებისა და საზოგადოებაში ინტეგრაციის  მიზნით;
· დღის ცენტრის მიერ, როგორც ბავშვებისათვის, ასევე პირებისთვის  უზრუნველყოფილია აკადემიური, სოციალური, და ფუნქციური უნარების  განვითარების ხელშეწყობა. მომსახურების წარმომადგენლის ინფორმაციით, კვირაში ერთხელ ტარდება დიდაქტიკური აქტივობები, ე.წ „კითხვის საათი“, სადაც ირჩევენ ბენეფიციარებისთვის საინტერესო შემეცნებით ლიტერატურას,  რაც შეესაბამება მათ ინტელექტუალურ შესაძლებლობებსა და ინტერესებს, კითხულობენ, არჩევენ და ახდენენ როლურ გათამაშებას. ცენტრში ასევე პერიოდულად ეწყობა თემატური, შემეცნებითი დოკუმენტური და მხატვრული ფილმების ჩვენება,  რასაც შემდგომ განიხილავენ ბენეფიციარების შესაძლებლობებისა და ინტერესების გათვალისწინებით;
· მომსახურება ზრუნავს ბენეფიციარების ყოფითი უნარების განვითარებაზე, რაც ხელს უწყობს  მათ საზოგადოებაში ინტეგრაციას, (მაგ. აფთიაქით, მაღაზიით სარგებლობა, ქუჩაში მოძრაობის წესების დაცვის სწავლება, ფულის თვლა და სხვა მარტივი ოპერაციები).  
· მომსახურებაში ბენეფიციარები ჩართულები არიან  შრომით აქტივობებში მათი შესაძლებლობებისა და ინტერესების გათვალისწინებით. როგორც პირები, ასევე ბავშვებიც აქტიურად არიან დაკავებულები ხელგარჯილობით, კერძოდ, ქარგვენ, ქსოვენ, ხატავენ, სხვადასხვა მასალით ქმნიან საგამოფენო ესკიზებს და სხვ.   გარდა ამისა, ორგანიზაციას აქვს სახელობო საწარმო-სამკერვალო და პრინტის სახელოსნოები, სადაც იკერება თეთრეული, ჩანთები, მზადდება პრინტი და იქმნება სხვადასხვა ლოგოები ბენეფიციარების ნახატებით. აღსანიშნავია, რომ ბენეფიციარების ნახატების დამუშავებას რამდენიმე ბენეფიციარი პერსონალის დახმარებით აწარმოებს ფოტოშოპის პროგრამით, რაც საბოლოო სახით გადააქვთ სხვადასხვა მასალაზე: ჭურჭელზე, მათ მიერვე შეკერილი ქსოვილის ჩანთებზე და სხვ. შექმნილი ექსპონატები კი გააქვთ გამოფენა-გაყიდვაზე, რაც წარმატებით ხორციელდება;
·  სახელოსნო-საწარმოში ჩართულია რამდენიმე შშმ პირი და ბავშვი. ორგანიზაციის წარმომადგენლების გადმოცემით, ბენეფიციარები ხალისით ასრულებენ აღნიშნულ სამუშაოებს;
· ბენეფიციარები ჩართულნი არიან სპორტულ აქტივობებში: დღის ბოლოს ეწყობა სხვადასხვა სპორტული აქტივობები, შეჯიბრებები, შენობაში მოწყობილია სატრენაჟორო სივრცე.  ბენეფიციარები, მათი შესაძლებლობებისა და სურვილის გათვალისწინებით, კვირაში ერთხელ დაყავთ ფეხბურთის სათამაშოდ ახლომდებარე სტადიონზე;  
· ბენეფიციარებისთვის ხელმისაწვდომია კომპიუტერი და ტელევიზორი. ცენტრში ბენეფიციარები აქტიურად და მიზნობრივად არიან ჩართული სამაგიდო განმავითარებელ და შემეცნებით აქტივობებსა და თამაშებში;
· ბენეფიციართა გაჯანსაღებისა და სოციალური ინტეგრაციის გაზრდის მიზნით, მომსახურების მიერ უზრუნველყოფილია გასვლითი ხასიათის ღონისძებების დაგეგმვა-განხორციელება და მათი კულტურულ ღონისძიებებში მონაწილეობა. ეწყობა ექსკურსიები, ძირითადად,  მიმდებარე საკურორტო რეკრეაციულ ზონებში, ეკლესია-მონასტრების მონახულება, სადაც აქტიურად მონაწილეობენ ბენეფიციარების მშობლები და და-ძმები; 
· მომსახურებაში ირიცხება 18 წლამდე ასაკის 3 ბენეფიციარი, რომლებიც არიან მძიმე გონებრივი ჩამორჩენით და ასევე, ეტლით მოსარგებლე. მომსხურების წარმომადგენლის გადმოცემით, ისინი იღებენ სხვადასხვა პროგრამულ მომსახურებას ინდივიდუალურად და ჯგუფურად, თუმცა   მონიტორინგის განხორციელების პერიოდში ბენეფიციარები იმყოფებოდნენ ერთ სივრცში, ერთ მდგომარეობაში, მათი მექანიკური ყურადღება მიპყრობილი იყო  ტელევიზორის ეკრანისადმი და პერსონალი არ იყო აქტიურად ჩართული არსებულ პროცესში;
· დღის ცენტრის ბენეფიციარები ერთობლივად აწყობენ საერო თუ საეკლესიო დღესასწაულებთან დაკავშირებულ ღონისძიებებს, აღნიშნავენ დაბადების დღეებს და ა.შ.  გარდა ამისა, ადგილობრივ თემთან ინტეგრაციის მიზნით, ორგანიზაცია აწყობს ადგილობრივ ზოგადსაგანმანათლებლო სკოლებში ვიზიტებს, შეხვედრებს და სხვ. 
· ბენეფიციარების დღის ცენტრის ქვეპროგრამის შესაბამისად მომსახურებაში უზრუნველყოფილია  დღეში ორჯერდი კვება, მათ შორის ერთი არის სამკომპონენტიანი სადილი. აღსანიშნავია, რომ კვება ორივე ასაკობრივ ჯგუფს მიეწოდება ცალ-ცალკე, ერთამეთისაგან გამიჯნულად(დროის მიხედვით);
· დასვენებისა და კვებისთვის განკუთვნილი დრო არ აღემატება ცენტრში ბენეფიციარების მიერ გატარებული დროის ერთ მესამედს;
· მომსახურების მიერ უზრუნველყოფილია ბენეფიციართა ტრანსპორტირება ქ. მცხეთის  მუნიციპალიტეტის არეალში. დღის ცენტრს ემსახურება ერთი  მიკროავტობუსი;
· საჭიროების შემთხვევაში, დღის ცენტრის მიერ უზრუნველყოფილია ბენეფიციარებისთვის პირველადი სამედიცინო და ფსიქოლოგიური მომსახურების მიწოდება. დღის ცენტრში შშმ ბავშვებსა და პირებს  სერვისს აწვდის მომსახურების ფსიქოლოგი, როგორც ინდივიდუალურად, ასევე ჯგუფურად; 
· დღის ცენტრის ადმინისტრაცია ცდილობს და დაწყებული აქვს მოლაპარაკება რამდენიმე არასამთავრობო ორგანიზაციასა და თვითმართველობასთან ბენეფიციართა  პროფორიენტაციისა და დასაქმების ხელშეწყობის საკითხთან დაკავშირებით;
· მომსახურება შერეული ტიპისაა, სადაც მომსახურება მიეწოდება მცხეთის მუინიციპალიტეტის რამდენიმე სოფლის,  18 წლამდე, ასევე 18 წელს ზემოთ შეზღუდული შესაძლებლობების მქონე ბენეფიციარებს;
·  მომსახურება მიეწოდებათ შშმ პირებს-დილის 09:30 საათიდან 13:00 საათამდე, ხოლო  18 წლამდე ასაკის ბენეფიციარებს-14:30 საათიდან 18:30 საათამდე. დღის ცენტრი ფუნქციონირებს შაბათ–კვირისა და დასვენების დღეების გარდა უწყვეტად წლის განმავლობაში;

რეკომენდაცია
· მიზანშეწონილია ორგანიზაციის მიერ განსაკუთრებული ყურადღება გამახვილდეს 18 და 45 წლამდე შშმ პირების შემთხვევაში წინარე და პროფესიული უნარ-ჩვევების შეძენა-განვითარების, პროფესიული და  საგანმანათლებლო ხელშეწყობის მიზნით;

მუხლი 7. უკუკავშირისა და გაპროტესტების პროცედურები
· ადმინისტრაციის ინფორმაციით, ბენეფიციარები/მათი კანონიერი წარმომადგენლები ფლობენ ინფორმაციას გაპროტესტებისა და უკუკავშირის პროცედურების შესახებ. მომსახურების ინფორმაციით, ისინი თვეში ერთხელ მართავენ შეხვედრას ბენეფიციარების კანონიერ წარმომადგენლებთან უკუკავშირის მიღების მიზნით. მონიტორინგის ჯგუფისთვის ხელმისაწვდომი არ  იყო ჩატარებული შეხვედრების ოქმები;
· დღის ცენტრის მიერ წარმოდგენილ შინაგანაწესში გაწერილია უკუკავშირისა და პროტესტის გამოხატვის პროცედურები;
· მომსახურებაში წარმოდგენილია გაპროტესტებისა და უკუკავშირის  ჟურნალი, სადაც ინფორმაცია ბენეფიციართა პროტესტისა და უკუკავშირის შესახებ არ ფიქსირდება
· დღის ცენტრში არსებობს გაპროტესტებისა და უკუკავშირის ანონიმური ფორმით გამოხატვის შესაძლებლობა. წარმოდგენილია  სპეციალური ყუთი - ანონიმური კომენტარებისთვის, ხელმისაწვდომია ნებისმიერი ბენეფიციარისა და მათი კანონიერი წარმომადგენლებისთვის;

რეკომენდაცია
· მომსახურებამ უზრუნველყოს გაპროტესტება/უკუკავშირის ჟურნალის წარმოება, სადაც დაფიქსირებული იქნება ბენეფიციარების/კანონიერი წარმომადგენლების მოსაზრება/სურვილი/პროტესტი - მომსახურების ხარისხის/შინაარსის შესახებ

მუხლი 8. ინფორმაცია განსაკუთრებული შემთხვევების შესახებ
· მომსახურება უზრუნველყოფს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სათანადოდ ინფორმირებას იმ შემთხვევაში, როდესაც მომსახურება დროებით წყვეტს ფუნქციონირებას არდადეგების სახით; 
· მომსახურების შეწყვეტას და ვადების, მომსახურების სახეობის, პირობებისა და ადგილმდებარეობის ცვლილებას დღის ცენტრში ადგილი არ ჰქონია. ასევე, მომსახურებაში  არ გამოვლენილა ისეთი შემთხვევები, როდესაც: ა) ბენეფიციარი ერთდროულად 30 კალენდარული დღის განმავლობაში არ მისულა დღის ცენტრში, რის შესახებაც ინფორმირებულია სსიპ სოციალური მომსახურების სააგენტო, აგრეთვე, როდესაც ბენეფიციარი იღებდა მომსახურებას დღის ცენტრში, მან ამოწურა თავისი შესაძლებლობები და ბენეფიციარი საჭიროებს სხვა მომსახურების შეთავაზებას ან მომსახურებამ განიცადა ცვლილებები, დღის ცენტრის მომსახურების დროში არ გამოვლენილა;

მუხლი 9. მოთხოვნები პერსონალის მიმართ
· დღის ცენტრის ორივე ასაკობრივ ჯგუფს მოქმედი სტანდარტებით განსაზღვრული ნორმების დაცვით ემსახურება 7 პერსონალი: 1-ცენტრის მენეჯერი, 1-სპეციალური განათლების პედაგოგი, 1-ფსიქოლოგი, 1-ხელოვნების პედაგოგი, რომელიც ასევე ეხმარება ბენეფიციარებს მათემატიკური უნარების განვითარებაში, 1- მუსიკის პედაგოგი, 1- ქარგვის პედაგოგი, 1-ექიმი;
· დღის ცენტრის თანამშრომლებს გავლილი აქვთ შესაბამისი თემატური/საკვალიფიკაციო ტრენინგ-სემინარები, რაც ხელს უწყობს პერსონალის პროფესიული უნარების გაუმჯობესებას/ამაღლებას და შეზღუდული შესაძლებლობის სტატუსის მქონე ბავშვებთან/პირებთან მუშაობის საჭირო ცოდნის, უნარებისა და გამოცდილების ფლობას. 

მუხლი 10. საშტატო პერსონალისა და ბენეფიციართა თანაფარდობა 
· მომსახურებაში ბენეფიციართა და თანამშრომელთა თანაფარდობა შეესაბამება ,,შეზღუდული შესაძლებლობების მქონე პირებისთვის დღის ცენტრის მომსახურების სტანდარტს’’;
· დღის ცენტრში ირიცხება 13 შეზღუდული შესაძლებლობების მქონე პირი და 16 ბავშვი, რომელთაც მომსახურებას უწევს 7 პერსონალი: 1-სპეციალური განათლების პედაგოგი, 1-ფსიქოლოგი, 1-ხელოვნების პედაგოგი, რომელიც ასევე ეხმარება ბენეფიციარებს მათემატიკური უნარების განვითარებაში, 1- მუსიკის პედაგოგი, 1- ქარგვის პედაგოგი, 1-ექიმი.

მუხლი 11. ფიზიკური გარემო 
· დღის ცენტრი მდებარეობს ქ. მცხეთაში და მომსახურებას უწევს როგორც ადგილობრივ, ასევე მიმდებარე სოფლებში მცხოვრებ ბენეფიციარებს, რომელთა ტრანპორტირებას ახორციელებს ორგანიზაციის სამარშუტო მანქანა; 
· დღის ცენტრი მთლიან პერიმეტრზე უზრუნველყოფილია როგორც ბუნებრივი, ასევე ელექტრო განათებით;
· დღის ცენტრის კუთვნილი ფართი იძლევა შეზღუდული შესაძლებლებობების მქონე ბენეფიციარების დამოუკიდებლად გადაადგილების შესაძლებლობას და შესაბამისად ადაპტირებული და კეთილმოწყობილია; 
· ბენეფიციარებს მომსახურება მიეწოდებათ უსაფრთხო გარემოში.
· მომსახურებაში სათანადოდ არის დაცული სეზონისა და ამინდის შესაბამისი ტემპერატურა. შენობაში დამონტაჟებულია კომდენციონერი და  ცენტრალური გათბობის სისტემა;
· დაკვირვების შედეგად დადგინდა, რომ დღის ცენტრის შენობაში მომსახურება მიეწოდება 18 წლამდე და 18 წელს ზემოთ ასაკის ბენეფიციარებს ერთმანეთისაგან დამოუკიდებლად.  ორივე ასაკობრივ ჯგუფს პროგრამული აქტივობები მიეწოდებათ ძირითადად გამიჯნულად: დღის პირველ ნახევარში შშმ პირებს, ხოლო დღის მეორე ნახევარში - შშმ ბავშვებს, თუმცა  სახელობო საწარმოო აქტივობები ხორციელდება ინტეგრირებულად, სადაც ჩართულია ზოგიერთი ბენეფიციარი;
· მომსახურების მიერ კონტროლირდება დღის ცენტრის ტერიტორიაზე უცხო პირთა შესვლა;
· მომსახურებაში გამოყოფილია სპეციალური ადგილი და კარადები ბენეფიციარების პირადი ნივთების შესანახად;
· დღის ცენტრში შესაძლებელია ბენეფიციარებთან ინდივიდუალური კონსულტაცია და კონფიდენციალური გასაუბრება.
· დღის ცენტრის ტერიტორია გამოყენებულია მხოლოდ მიზნობრივად.
· დღის ცენტრში არსებული სამზარეულო სათანადოდ არის აღჭურვილი. წარმოდგენილია მაცივარი - მალფუჭებადი საკვების შესანახად, გაზი და სხვა. გამოყოფილია ადგილი - მშრალი პროდუქტებისა და ბოსტნეულისათვის;
· დღის ცენტრში ფუნქციონირებს ერთმანეთისაგან დამოუკიდებელი 2 სველი წერტილი სხვადასხვა ფლიგელებში, სადაც უზრუნველყოფილია ცივი/ცხელი წყლის უწყვეტად მიწოდება;
· შენობაში აკრძალულია თამბაქოს მოხმარება. 

მუხლი 12 . უსაფრთხოება და სანიტარიული მდგომარეობა 
· დღის ცენტრის ბენეფიციარებისთვის ხელმისაწვდომია ტელეფონით სარგებლობა;
· თვალსაჩინო ადგილას გამოკრულია საგანგებო სიტუაციების სამსახურის საკონტაქტო ინფორმაცია;
· მედიკამენტები ხელმისაწვდომია მხოლოდ იმ პირისთვის, რომელიც პასუხისმგებელია ბენეფიციართა მედიკამენტებით უზრუნველყოფაზე. პერსონალის ინფორმაციით, ამ ეტაპზე არცერთი ბენეფიციარი არ საჭიროებს მედიკამენტების მიღებას, დღის ცენტრში ყოფნის პერიოდში;
· მომსახურებაში ხორციელდება ინფექციურ დაავადებებზე კონტროლი. პერსონალი ინფორმირებულია, როგორ იმოქმედოს მსგავს შემთხვევებში. ორგანიზაციის შინაგანაწესში გაწერილია ინფორმაცია ინფექციური დაავადებების თავიდან ასაცილებლად შემუშავებული კონკრეტული მექანიზმების შესახებ;
· მალფუჭებადი საკვები ინახება მაცივარში;
· დღის ცენტრში იატაკი კარგ მდგომარეობაშია და არ სრიალებს, შენობას აქვს გარე პანდუსი;
· დღის ცენტრში დაცულია ბენეფიციართა პირადი ნივთების ხელშეუხებლობა. პერსონალის ინფორმაციით, დღის ცენტრში არ დაფიქსირებულა ბენეფიციართა ნივთების დაკარგვის შემთხვევა;
· მთელ ტერიტორიაზე შენარჩუნებულია სისუფთვე;
· სველ წერტილებში სახეზეა პირადი ჰიგიენის დაცვისთვის აუცილებელი ნივთები;
· ნაგავი ინახება დახურულ კონტეინერში, სპეციალურად ამისთვის გამოყოფილ ადგილას, რომლის გატანაც ხდება სისტემატიურად.

მონიტორინგის შედეგების გათვალისწინებით, მომსახურებას
მიეცეს შემდეგი რეკომენდაციები:

1. ორგანიზაციამ, გარდა ელექტრონული ვერსიისა,  უზრუნველყოს ბენეფიციართა დასწრების აღრიცხვისათვის სპეციალური ჟურნალის არსებობა და წარმოება ცენტრში
2. მომსახურების მიმწოდებელმა უზურნველყოს დღის ცენტრის ფუნქციონირების პროგრამის (კურიკულუმის ) წარმოება და ადგილზე არსებობა
3. მომსახურებამ დაუყოვნებლივ უზრუნველყოს ბენეფიციართა ინდივიდუალური რეაბილიტაცია/აბილიტაციის გეგმების ხელმისაწვდომობა (ელექტრონული ვერსიის ამობეჭდვა) მის შედგენა-განხორციელებაში ჩართული პირებისა და ბენეფიციართათვის, მათი კანონიერი წარმომადგენლების, სახელმწიფო პროგრამით გათვალისწინებული მონიტორინგის ჯგუფისა და სახელმწიფო სოციალური მუშაკისთვის
4. მიზანშეწონილია ორგანიზაციის მიერ განსაკუთრებული ყურადღება გამახვილდეს 18 და 45 წლამდე შშმ პირების შემთხვევაში წინარე და პროფესიული უნარ-ჩვევების შეძენა-განვითარების, პროფესიული და  საგანმანათლებლო ხელშეწყობის მიზნით
5. მომსახურებამ უზრუნველყოს გაპროტესტება/უკუკავშირის ჟურნალის წარმოება, სადაც დაფიქსირებული იქნება ბენეფიციარების/კანონიერი წარმომადგენლების მოსაზრება/სურვილი/პროტესტი - მომსახურების ხარისხის/შინაარსის შესახებ

მომსახურების მიმწოდებელი ვალდებულია, არაუგვიანეს  2020 წლის  15 იანვრამდე შესრულებული რეკომენდაციების შესახებ ინფორმაცია  წერილობით აცნობოს საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს.

        წინააღმდეგ შემთხვევაში გატარდება კანონით განსაზღვრული ღონისძიებები.

